
Cael at y Modiwl Adrodd Data 

Mae WNWRS yn ffynhonnell ddata fyw sy’n rhoi data ffynhonnell wreiddiol i chi am eich staff 
ar unrhyw adeg benodol; mae’r data hwn mor gywir â’r wybodaeth a gofnodwch. Mae’n 
bwysig cofio nad yw’r data ffynhonnell wedi cael ei ddilysu’n annibynnol a bod pob ymdrech i 
osgoi camgymeriadau’n cael ei gyflawni.  Mae rôl Cymorth Busnes PCGC yma i gynorthwyo 
ag ymholiadau am ansawdd data. Caiff gwybodaeth staff ei dilysu yn chwarterol, fel yr 
amlinellir yn yr adran nesaf, a’i darparu trwy’r modiwl adrodd, gan greu ffynhonnell 
amhrisiadwy o ddata anhysbys am y gweithlu. Hefyd, gall y data wedi’i ddilysu ddisodli’r 
wybodaeth bresennol y gall Penaethiaid Gofal Sylfaenol ofyn i’ch Practis amdani a ffurflenni’r 
Cyfrifiad blynyddol. 

 

Bydd defnyddwyr cofrestredig o’ch sefydliad yn gweld y dudalen Golwg Gyffredinol ar y Staff 
ar ôl mewngofnodi a gallant ddefnyddio’r ddolen (a) yn y ciplun canlynol i fynd at y Modiwl 
Adrodd: 

 

  

 

Caiff pob defnyddiwr arall ei gyfeirio’n syth at Golwg Gyffredinol ar y Gweithlu yn y Modiwl 
Adrodd:   



Canllaw i Fodiwl Adrodd Data WNWRS 

  

 

 5 

 

 

Argraffu / Lawrlwytho Siartiau a Data o Fodiwl Adrodd Data 
WNWRS 

 

Pryd bynnag y bydd eicon tair llinell (a) wrth ymyl siart, gallwch ei hargraffu neu ei lawrlwytho 
wrth glicio ar yr eicon (a), yna dewis y math o lawrlwytho o’r gwymplen (b). 

 

 

 

 

 

Mae’r opsiynau yn y gwymplen fel a ganlyn: 

• Argraffu 

• Lawrlwytho PNG 

• Lawrlwytho JPG 

• Lawrlwytho PDF 

• Lawrlwytho SVG 

• Lawrlwytho CSV (mae’n lawrlwytho data ffynhonnell y siart)  

• Lawrlwytho ffeil Excel (mae’n lawrlwytho data ffynhonnell y siart) 
 
 
 
 
 
 
  

Gweld Data / Dewis Meini Prawf mewn Siart 

Trwy ddal y llygoden dros bwyntiau data (a) mewn siartiau, mae’n bosibl gweld y ffigurau yn 
fanylach, fel y dangosir yn y ddwy enghraifft ganlynol:  

 

 

 

Lle bynnag y mae cwymplenni (b) uwchlaw siart, gellir defnyddio’r rhain i ddewis y meini 
prawf i’w gweld yn y siart honno 

Siartiau ac Adroddiadau 

Golwg Gyffredinol ar y Gweithlu 

Tudalen gyntaf modiwl Adrodd Data WNWRS yw tudalen y Golwg Gyffredinol ar y Gweithlu. 
O’r fan hon gallwch weld y ffigurau lefel uchel diweddaraf ar gyfer Gweithlu Gofal Sylfaenol 
Cymru ar ffurf map (a) neu ddewis siart bar, siart stac, neu wedd tabl (b). Bydd dal y 
llygoden dros ardal benodol o’r map yn dangos trosolwg ar gyfer yr ardal honno (c). 

 

 

 

Trwy glicio ar ardal benodol, gallwch fynd yn fanylach a gweld data ar gyfer yr ardal honno 
(d); mae hyn yn mynd lawr i lefel Clwstwr. Bydd clicio ar ardal Clwstwr yn mynd â chi’n 
uniongyrchol i Drosolwg y Gweithlu ar gyfer y Clwstwr hwnnw. 

Practis / Sefydliad y GIG 

Golwg Gyffredinol ar y Practis / Sefydliad 

Mae’r wedd hon yn dangos dangosfwrdd ar gyfer y practis presennol, neu sefydliad y GIG, 
sydd wedi’i ddewis. Dangosir enw’r practis / sefydliad presennol a gwybodaeth y Bwrdd 
Iechyd yn rhan uchaf ochr chwith y sgrin (a). Sylwch, at ddibenion y canllaw hwn, mae 
enwau pob practis a Bwrdd Iechyd wedi’u golygu. 

Mae'r pwynt amser hefyd i'w weld ar ochr chwith uchaf y sgrin (b) 

Mae’r siartiau sydd wedi’u cynnwys yn Nhrosolwg y Practis / Sefydliad fel a ganlyn: 

• Rhywedd 

• Dadansoddiad Staff yn ôl Oedran 

• Rhif Rolau Staff 

• Nifer y staff fesul 100,000 o’r Boblogaeth 

Dadansoddiad Demograffig 

Mae hyn yn dangos dadansoddiad o’r staff yn ôl grŵp oedran. Gellir gosod y meini prawf gan 
ddefnyddio’r rhestri yn y cwymplenni ar frig y dudalen (a). 

 

 

 

Rolau Staff 

Mae’r siart hon yn dangos dadansoddiad o’r staff yn ôl rôl. Gellir gosod meini prawf penodol 

gan ddefnyddio’r rhestri yn y cwymplenni ar frig y dudalen (a). 

Tabl Staff 

Mae tabl y staff yn dangos manylion nifer y staff, o ran cyfrif pennau a chyfwerth ag amser 

llawn. Gall grwpiau gael eu gosod trwy lusgo penawdau’r colofnau i’r ardal lwyd uwchben y 

tabl (a). Gall meini prawf penodol, ar gyfer y grŵp staff a’r cyfnod amser, gael eu gosod gan 

ddefnyddio’r rhestri yn y cwymplenni ar frig y dudalen (b). 

 

 

 

Patrymau’r Gweithlu 

Mae’r siart hon yn dangos y duedd yn y gweithlu ar gyfer pob Set Ddata Sylfaenol (wMDS) 
cyfrifiad y gweithlu, yn mynd yn ôl i fis Mawrth 2020, ar sail y meini prawf a osodwyd gan 
ddefnyddio rhestri yn y cwymplenni ar frig y siart (a). 

Cymharu â’r Clwstwr / Rhiant 

Mae’r siart hon yn cymharu data’r gweithlu ar gyfer y sefydliad presennol sydd wedi’i ddewis, 
â’i riant sefydliad, ar sail y meini prawf a osodwyd gan ddefnyddio’r rhestri yn y cwymplenni 
ar frig y siart (a). 

Rhiant sefydliad practisau meddygon teulu yw eu Bwrdd Iechyd ac, ar gyfer sefydliadau’r 
GIG, eu rhanbarth GIG Cymru.  

 

 

Gweithlu’r Aelod 

Mae siart Gweithlu’r Aelod ar gael ar lefel Sefydliad y GIG yn unig, ac nid ar gyfer 

contractwyr unigol. Mae’n dangos canran pob grŵp staff ar gyfer pob sefydliad o fewn y 

sefydliad dethol. Gellir gosod meini prawf penodol gan ddefnyddio’r rhestri yn y cwymplenni 

ar frig y dudalen (a). 

Ansawdd Data (DQ) 

Mae’r adran Ansawdd Data ar gael ar lefel Sefydliad y GIG yn unig, ac nid ar gyfer 
contractwyr unigol. 

Gall sefydliadau’r GIG weld y statws Ansawdd Data ar gyfer pob contractwr yn eu hardal. Ni 
chaiff unrhyw wybodaeth lefel unigolyn, na gwybodaeth adnabyddadwy, ei chynnwys yn y 
tablau a’r adroddiadau Ansawdd Data. 

Mae nifer y staff â rhybuddion Ansawdd Data i’w weld yn y tabl ar y chwith (a). Caiff y rhain 
eu trefnu gyda’r gwerthoedd uchaf yn gyntaf. Trwy glicio ar gontractwr penodol, mae’n bosibl 
gweld mwy o fanylion am y mathau o wallau yn y tabl ar ochr dde’r sgrin (b). 

Gellir lawrlwytho adroddiadau Ansawdd Data trwy glicio ar y botymau hyn (c). 

Gall sefydliadau’r GIG ddefnyddio’r wybodaeth hon wrth gysylltu â chontractwyr i drafod 
unrhyw broblemau ansawdd data sydd ganddynt. 

Sylwch fod enwau contractwyr wedi’u golygu yn y ciplun canlynol: 

Dewiswch Sefydliad newydd 

I ddewis contractwr neu sefydliad newydd, cliciwch ar saeth y gwymplen (a) yna dechreuwch 
deipio’r enw, neu god y Gwasanaeth Data Sefydliad (ODS) ar gyfer y sefydliad (b), ac yna’i 
ddewis o’r gwymplen (c). Yn olaf, cliciwch ar y botwm “Dewis y Sefydliad hwn” (d). Bydd y 
system fyw yn adlewyrchu’r Strwythur yng Nghymru. 

Adroddiadau – Excel 

Mae adroddiadau Ansawdd Data manwl ar gael i’w lawrlwytho i Excel. I wneud hyn, 
dewiswch y math o sefydliad (a), dewiswch y sefydliad sy’n ofynnol (b), dewiswch “Ansawdd 
Data” (c), yna cliciwch ar y botwm “Cynhyrchu Adroddiad”. 

Bydd yr adroddiad yna’n cael ei lawrlwytho ar ffurf ffeil Excel. 

Sylwch fod bwriad ychwanegu adroddiadau manwl pellach at yr adran hon maes o law.  

  

 

 

Adnoddau a Chymorth 

Ar y dudalen Adnoddau a Chymorth fe welwch ddolen i'r canllaw defnyddiwr hwn, yn ogystal 
â dolenni i gyhoeddiadau blaenorol. 

Bydd help a chanllawiau pellach yn cael eu hychwanegu o dro i dro. 

Dylid cyfeirio unrhyw ymholiadau am WNWRS at 
NWSSP.PrimaryCareWNWRS@wales.nhs.uk, gan ddyfynnu “WNWRS” yn nheitl yr e-bost. 
Dylech gynnwys cipluniau o unrhyw broblemau, lle y bo’n bosibl. 

 


